КОМИ РЕСПУБЛИКАСА АРХИВ АГЕНТСТВО ЙЫЛЫСЬ ПОЛОЖЕНИЕ
I. Панас
1. Коми Республикаса архив агентство (водзö – Агентство) лоö Коми Республикаса олöмö пöртысь власьт органöн, кодi архив удж юкöнын збыльмöдö канму политика, ладмӧдӧ нормативнöй инöда удж, канмусянь веськöдлö, сетӧ канму услугаяс, а сідзжö лоӧ Коми Республикаса олöмö пöртысь власьт уполномочитӧм органӧн, коді видзöдö сы бӧрся, кыдзи Коми Республика мутасын кутчысьöны Россия Федерацияын архив удж йылысь оланпастэчасӧ.
2. Аслас уджын Агентство мыджсьӧ Россия Федерацияса Оланподув, федеральнöй оланподув оланпасъяс, федеральнöй оланпасъяс, Россия Федерацияса Президентлöн да Россия Федерацияса Веськöдлан котырлöн нормативнöй инöда актъяс, Коми Республикаса Оланподув, Коми Республикаса оланпасъяс, Коми Республикаса Юралысьлӧн инöда актъяс, Коми Республикаса Веськöдлан котырлöн инöда актъяс, Коми Республикаса мукöд инöда акт, а сідзжö тайö Положение вылö.

3.  Агентство  вöчö ассьыс уджсö кыдзи веськыда, сідзи и федеральнöй олöмö пöртысь власьт органъяскöд,  Коми Республикаса  канму органъяскöд, меставывса асвеськöдлан органъяскöд, ӧтйӧза ӧтувъяскöд да мукöд организациякöд йитöдын.
4. Агентство видзӧм вылӧ рӧскодыс могмӧдсьӧ Коми Республикаса республиканскӧй сьӧмкуд тшӧт весьтӧ.
5. Агентство лоӧ юридическӧй кывкутысьӧн, сылӧн эм Коми Республикалöн канму канпасöн да коми да роч кывъяс вылын ас нимöн печать, мукöд печать, штамп да урчитӧм образеца бланок, Россия Федерацияса оланпастэчас серти восьтӧм тшӧтъяс.
6. Агентстволӧн меститчанін (юридическӧй инпас): Сыктывкар, Первомай ул., 90.
II. Медшӧр могъяс
7. Агентстволöн медшöр могъяс:

1) видзны, комплектуйтны, учётӧ босьтны Коми Республикаса канму архивъяслысь, музейяслысь, Коми Республикаса библиотекаяслысь, Коми Республикаса канму власьт органъяслысь да Коми Республикаса мукӧд канму органлысь, Коми Республикаса канму ӧтувъя предприятиеяслысь, тшöтш казённӧй предприятиеяслысь, да Коми Республикаса канму учреждениеяслысь архив документъяс да архивнöй фондъяс;

2) сетны архив документъясӧн вӧдитчысьяслы свободнӧя корсьысьӧм да архив юӧр туялӧм вылӧ инӧд.
Коми Республикаса Веськӧдлан котырлӧн

2012 во косму тӧлысь 5 лунся 129 №-а 
шуӧмысь юкӧн
